
Ушбу методик тавсия умумтаълим мактабларининг жисмоний тарбия ўқитувчилари ва мураббийлар учун мўлжалланган.
Ушбу методик тавсия Республика таълим маркази ҳузуридаги “Жисмоний тарбия” йўналиши бўйича Илмий-методик кенгашнинг  4– сонли йиғилиши қарори  билан нашрга тавсия этилган. 

КИРИШ

Мамлакатнинг эртанги куни, келажак тараққиёти биринчи галда   халқнинг, ёшларнинг жисмоний ва маънавий камолоти билан ўлчанади. 
Айни пайтда давлатлар ўртасидаги ўзаро мусобақа, куч-қудратини намоён этиш беллашуви, асосан икки йўналишда – спорт ва жисмоний тарбия ҳамда ақл-заковат, яъни интеллектуал фаолият соҳасида устувор аҳамият касб этади. 

Илмий таъбир билан айтганда, халқнинг жисмоний, интеллектуал салоҳиятини рўёбга чиқариш, бу борада тегишли заҳираларни шакллантириш ХХI асрда тараққиёт ва юксалиш кафолатига айланиб бормоқда. 

        Мамлакатимизда жисмоний тарбия ва спортнинг ривожланишига   алоҳида эътибор қаратилаётганлигининг асосий сабабларидан бири  нафақат жисмоний, балки маънавий жиҳатдан ҳам баркамол авлодни вояга етказиш зарурати билан изоҳланади. 
Чунки,  спорт халқнинг, миллатнинг ғурурини юксалтиради, маънавий куч-қудрат бахш этади, қолаверса, бутун  жамиятни  ана шу ғурур туйғуси орқали бирлаштиради. 
Энг муҳими, спорт соғлом  турмуш тарзининг асосларидан бири сифатида ёшларнинг ўз имконият ва салоҳиятини, эл-юрти обрўйини оширишга, жисмоний ва маънавий камолотини юксалтиришга  куч ва имкониятларини  сафарбар  этади.  Спорт билан доимий равишда шуғулланадиган бола ҳам жисмонан, ҳам руҳан тетик бўлади, унинг бутун вужуди  камол топади.       
Спорт турларидан бири бўлган шахмат - инсоният кашф этган энг қадимий, қизиқарли, жозибали ҳамда гўзал ўйин туридир.

Унинг асосий хусусияти шуки, шахматда спорт ва санъат уйғунлашиб кетган.  “Шахмат – спортми ёки санъатми”- деган саволга ҳозирга қадар аниқ жавоб топилмаган.  Баъзилар  “Шахмат-бу-спорт“ – деб жавоб беришса, бошқалари “Шахматда санъат устунлик қилади” – деб эътироф этишади. Аслида,  бу фикрларнинг иккаласи ҳам ҳақиқат. Чунки, шахмат кишини ақлий жиҳатдан чиниқтириш, тафаккур қилиш қобилиятини ривожлантириш билан спортга яқин турса, фавқулодда ажойиб юришлари, гўзал комбинацияларининг  бойлиги билан  санъатга яқинлашиб боради. 

Инсон ақл-заковатининг шундай маҳсуллари, таъбир жоиз бўлса, шундай мўъжизалари борки, улар абадул–абад яшаб, дилларни ўзига жалб қилаверади. Ана шу мўъжизалардан бири бу – шахмат ўйинидир. 
Мазкур қўлланмага спортнинг шахмат тури бўйича ўқувчилардан иборат гуруҳда тўгарак машғулотларини ташкил этиш  усуллари,  машғулотлар ўтказиш режаси, жадвали, мавзуий-тақвим режалари ва дастури, шунингдек, шахмат спорт турининг тарихи, уни ўйнаш тартиби, тўгарак аъзолари эришаётган  кўрсаткичларни баҳолаш мезонлари, айрим мавзулар бўйича машғулотлар ишланмалари киритилган. Бу қўлланма нафақат жисмоний тарбия ўқитувчилари, балки бошқа фан ўқитувчиларининг ўқувчиларга шахмат ўйини стратегия  ва  тактикасини,  доналарнинг жойлашиши ва кучи, ўйин қоидаларини тушунтиришида  амалий ёрдам беради.
Спортнинг  шахмат туридан тўгарак машғулотларини ташкил этиш бўйича тавсиялар
Ўқувчиларнинг бўш вақтини тўғри ташкил этиш, спортга қизиқишларини орттириш, уларни чаққонликка, ўз олдиларига қўйган мақсадларига эришишга, бир-бирлари билан ҳамжиҳат ва дўстона муносабатда бўлишга, шунингдек, шахмат бўйича бўлажак спортчини тайёрлаш мақсадида тўгараклар ташкил қилинади.

Шахмат – қизиқарли ва мароқли ўйин. Шахмат билан шуғулланиш организмнинг умумий жисмоний ривожланишига, фикрлаш доирасининг ўсишига, келажак авлод руҳиятининг ривожига ижобий таъсир этади. 

 
Шахмат тўгараги - ўқувчиларни мунтазам равишда спорт билан шуғулланишларига жалб этади, уларни “Алпомиш” ва “Барчиной” тест меъёрларини топширишга, спорт малака тоифасини бажаришга тайёрлайди, организмни чиниқтиришга, жисмонан тўғри ривожланишга кўмаклашади. 

Ёш авлодни Ватанимиз шаънини муносиб ҳимоя қилиш, интизомли, ботир, иродали бўлиш руҳида тарбиялайди. 
“Шахмат” тўгарини ташкил этиш мазмуни

Машғулотнинг дастур мавзулари - гуруҳларни тўлдиришда ёшига мос равишда тақсимланади, назарий билимларини, амалий малака ва ҳаракатларнинг секин-аста ҳамда кетма-кетлиги назарда тутилади.

Дастур  136 соатга мўлжалланади. 

Машғулот ҳафтасига 2 марта ўтказилади. Унинг давом этиши 2 соат бўлади. 

Шахмат ўйинининг  инсон  камолотидаги ўрни
1. Болани ўйлашга ўргатади.
 Шахмат билан шуғулланган бола ёшлигидан шахматда юзага келган вариантларни ҳисоблай бошлайди, уларни солиштиради, яхшисини танлайди, вазиятга баҳо беради, у ҳар доим банд бўлади. Унинг вақти мия учун керакли ва фойдали машғулот билан тўлдирилади. 
2. Мустақиллик.
 Мусобақа вақтида спортчи рақиб билан юзма-юз ўтиради ва ўзи мустақил равишда энг тўғри ечимни топа билиши керак. Бола мустақилликнинг илк сабоқларини олади. 
3. Ақл билан таҳлил қилиш қобилияти. 
Бола ўйналган партиялардаги хатоларнинг келгусида қайтарилмаслиги учун таҳлил қилишни ўрганади. Бу одат ўз-ўзидан боланинг ўқишига ҳам ижобий таъсир кўрсатади. Бола шахматдаги комбинацияларни топа олар экан, у математика дарсидаги қийин масала ёки мисолнинг ечимини  албатта топишга ҳаракат қилади.
4. Қатъийлик.
 Баъзан мусобақаларда шахмат тахтаси устида соатлаб ўтиришга тўғри келади. Болани олган барча назарий ва амалий билимларини бир жойга жамлаб ғалабага эришиш учун оғир бўлишига қарамасдан олдинга интилишга ва  қатъийликка ўргатади.

5. Ишчанликни ривожлантириш. 
Мусобақаларда ғолиб чиқиш учун машғулотлардан ташқари уйда мустақил равишда шахмат бўйича адабиётлар  билан шуғулланиш керак. Бундан ташқари бола мактабда яхши ўқиши, мусобақаларда, уйдаги кундалик ишлар, бошқа қизиқишлар билан шуғулланиши керак. Буларнинг барчасини бажаришга бўлган интилиш боланинг кун бўйи тўлиқ банд бўлишига ва унинг ишчанлик қобилиятини оширишига ёрдам беради.
6. Интизом.
 Агар бола шахмат машғулотлари вақтида ахборот қабул қилишни ўрганса, соатлаб шахмат тахтаси устида  ишлашни одат қилса, бутун ўқув йили давомида ахборотларни интизом билан қабул қила олади. 
7. Хотирани машқ қилдириш. 
Бола ёшлигидан шахмат орқали хотирани машқ қилдира бошлайди. Ўйинлардаги тузоқлар, оддий этюдларни эслаб қолишлар хотирани кучайтиришга ёрдам беради.      

Шахмат тўгарак машғулотлари  дастури

          Шахматнинг тарихи жуда қадим ўтмишларга бориб тақалади. Шахмат ўйини биринчи марта қаерда пайдо бўлганлиги ҳақида турли фикрлар мавжуд. 

1972 йили Сурхондарёдаги Далварзин харобалари ва 1997 йили қадимги Сўғдиёна пойтахти Афросиёбда олиб борилган археологик тадқиқотлар натижасида Кушон подшолиги даврига оид шахмат доналари топилган. Ҳозирги Марказий Осиё, Афғонистон ва Покистон ҳудудида милоддан аввал ташкил топган Кушон подшолиги  I-III асрларда равнақ топиб, кучли ва маданияти юксак  давлатга айланади. Подшоликнинг асосий шаҳарлари Фарғона водийси, Сурхон ҳамда Зарафшон воҳаларида жойлашган бўлиб, ҳунармандчилиги санъат даражасига кўтарилган. Фил суягидан ясалган шахмат доналари Кушон подшолигидаги ҳунарманд усталар томонидан тайёрлаганлиги тўғрисида  шоҳидлик қилади. 

 
Шахмат ўйини Кушон подшолигида тахминан I-асрда ҳарбийлар учун ташкил этилади, аммо ўйинни халқ севиб қолади ва бу ўйин қўшни давлатларга ҳам тарқалади. Бу ўйин даставвал  “шатранг” деб аталган. Шатранг ўйини пайдо бўлгандан  300 йил ўтгандан сўнг, IV-асрнинг охирларида Ҳиндистоннинг  шимолий вилоятилари Панжоб ва Кашмирга ҳам тарқалиб,   “Ҳинд чатурангоси” номини олади. 

VII-асрда Ўрта Осиёнинг бир қисмини араб истилочилари босиб олгандан сўнг шатранг ўйини араб мамлакатларига ҳам тарқалади ва  бу ўйин “шатранж” деб атала бошлайди. Араблар бу ўйинни ўзлари босиб олган Испания, Италия ва бошқа Европа мамлакатларида тарқалишига сабаб бўладилар. Вақт ўтиши билан доналарнинг шакллари, ўйин қоидалари ва номи ўзгаради.     XV  асрга келиб ўйин ҳозирги кўринишга ва номга эга бўлади.
Ўзбекистонда шахмат ўйинининг ривожланиши
Модомики, шахмат ўйини Ўрта Осиё ҳудудида пайдо бўлган экан, демак бизнинг ота-боболаримиз ҳам шахмат ўйинида ўзига яраша ютуқларга эришганлар. Қайси мамлакатнинг маданияти илғор бўлган бўлса, жаҳоннинг энг зўр шахматчилари ҳам шу давлатлардан етишиб чиққан. Оламга машҳур Муҳаммад Ал-Хоразмий, Ал-Форобий, Беруний, Ибн Сино замондошлари бўлган Абу Ҳофиз,  Наим, Ас-Сулий, Абулфатҳ ўз даврининг шахмат олийлари, яъни гроссмейстерлари эди.  
 
Уларнинг издошлари ҳам бобокалонларидан орқада қолмай Ўзбекистонда ҳам шахмат ривожига ўз ҳиссаларини қўшиб келганлар. Ўзбекистондан чиққан биринчи шахмат гроссмейстери Г.Агзамов ва шахмат бўйича қатор китоблар муаллифи, ҳақиқий шахмат жонкуяри М.Муҳиддиновлар шулар жумласидандир.  
Ҳозирги кунда Ўзбекистонлик шахмат усталарини бутун жаҳон билади ва тан олади. Р.Қосимжонов, С.Йўлдошев, А.Филиппов ва бошқа шахматчиларимиз нафақат Осиёда, балки жахон миқёсидаги мусобақаларда муносиб қатнашиб келмоқдалар. Бугунги кунда Ю.Ҳамроқулова, Н.Мўминова каби шахматчи қизларимиз ҳам йигитлардан қолишмасдан юртимиз шарафини ўзларининг чиройли ўйинлари ва ғалабалари билан кўкка кўтармоқдалар.
Республикамиз шаҳар ва вилоятларидаги шахмат федерациялари ёшларни шахмат билан ошно бўлишга, билим ва салоҳиятларини тобора оширшларига яқиндан ёрдам бермоқдалар.
Шахмат ўйини инвентарлари ва шахмат алифбоси
Шахмат ўйини учун бошқа спорт турларидек кўп нарса керак эмас. Бунинг учун шахмат тахтаси ва шахмат доналари керак, холос. Шахмат ўйинининг қулайлиги шундаки, ўйнаш учун жой танламайди, уни исталган қулай жойда ўйнаш мумкин. Спортчининг малакаси ошиб борган сари унга мусобақаларда қатнашаётганда шахмат соати зарур бўлади.  
 
Шахмат ўйини 64 та катакдан иборат тахтада ўйналиб, шундан 32 та катак оқ ва 32 та катак қора бўлади.
               
Шахмат тахтасининг тик устунлари (вертикал) 1,2,3,4,5,6,7,8  рақамлари билан белгиланган. Тахтанинг ётиқ қаторда a, b, c, d, e, f, g,h  ҳарфлари кўрсатилган қатори  горизонтални белгилайди.
Шу ҳарф ва сонлар билан шахмат тахтасидаги ҳар бир катак ўз номи билан белгиланади. 
Масалан, чап томондаги энг пастки катакнинг номи а1. Ўнг   томондаги энг юқори катакнинг номи  h8 ва ҳоказо.

Тахтанинг бир хил рангдаги қия қаторлари диоганал деб аталади.  
Шахмат тахтасининг а1 – а8 – с8 – с1 тўртбурчагидан иборат қисми фарзин қаноти, f1 – f8 – h8 – h1 тўртбурчагидан иборат қисми шох қаноти ва d4 – d5 – e5 – e4 квадратидан иборат қисми  марказ деб аталади. 
Ўйиннинг бошланғич ҳолатида ҳар бир томонда 16 тадан  оқ ва қора доналар бўлади. Доналар кучи бўйича икки хил: сипоҳлар ва пиёдалар.


Сипоҳларнинг шахмат ёзувида қисқача ёзилиши қуйидагича: Шох-Ш,  Фарзин - Фр, Рух - Р, Фил –Ф, От -О, пиёдалар ҳарф билан белгиланмайди, турган жойи ҳарф ва рақам билан белгиланади.
Шахмат ўйинининг бошланғич ҳолатида ҳар бир томонда 16 тадан дона бўлиб, шундан 8 таси сипоҳ ва 8 таси  пиёдалар. 
Шох – шахмат доналарининг ичида энг асосийси, кам ҳаракатланади ва ҳимояга муҳтож бўлади. Агарда рақиб томонидан асирга олинса (маҳф этилса) ўйин ютқазилади.

Фарзин – жуда кучли, тезкор ва ҳаракатчан, Рух ҳамда филга ўхшаб юради. Рақиб доналарини узоқдан, яқиндан уриб олади. Фарзинни  баъзида  “малика” ёки “вазир” деб ҳам аталади. Фарзин ва Рух-оғир сипоҳлар деб аталади.
Рух – анча кучли, аммо унинг кучи фарзинникидан камроқ. Рух ўнгга, чапга, олдинга ва орқага юради. Жангни узоқдан ҳам, яқиндан ҳам олиб бораверади.  
Фил – енгил сипоҳ, диагонал бўйича ҳаракатланади. Жангга биринчилар қаторида киради. Филларнинг бири оқ катаклар, иккинчиси эса қора катаклар бўйлаб юришади. Фил пиёда билан боғланиб олса биргаликда яхши жанг қилиши мумкин.

От – енгил сипоҳ бўлиб, кутилмаган жойда сакраб ўтади. От, ўзининг ва рақиб доналарининг устидан, икки хонадан кейин ён томондаги учинчи хонага юради. Оқ хонада турган бўлса қора хонага юради, қорадан – оққа.  
Пиёда – энг заиф дона ҳисоблангани билан жасур жангчи. Аксарият ўйинлар тақдири ана шу пиёдалар фаолиятига боғлиқ бўлади. У доим олдинга қараб ҳаракатланади, орқага ёки ёнга юрмайди. Рақиб донасини қиясига уриб олади. Пиёданинг ягона мақсади – тезроқ охирги қаторга етиб бориб сипоҳга (фарзин, рух, фил ёки от) айланиш.   

 
Шахмат тахтасида содир бўлган вазият ҳолатини ёзишда доналарнинг қисқача белгиси ёнига уларнинг қайси хонада турганлиги ёзиб қўйилади. 

 
Масалан: а1 хонасида турган рух  Ра1  ёки е8 хонасида турган шох Ше8  деб ёзилади. Ёзувда авввал оқларнинг, сўнг қораларнинг жойлашуви кўрсатилади. Шундай қилиб, диаграммадаги бошланғич вазият қуйидагича ифодаланади. 

 
Оқлар: Ше1, Фрd1, Ра1, Рh1, Фс1, Фf1, Оb1, Оg1, пп. а2, b2, c2, d2, e2, f2, g2,  h2. 

 
Қоралар: Ше8, Фрd8, Ра8, Рh8, Фс8, Фf8, Оb8, Оg8, пп.а7, b7, c7, d7, e7, f7, g7,  h7. 

 
Шахмат партиясини ёзишда яна қуйидаги белгилар ишлатилади. Юриш тире (-) билан белгиланади. 

 
Масалан, b1даги отнинг с3 катагига юриши  Оb1 – c3 шаклида ёзилади. 

   
Пиёдаларнинг юришини кўрсатишда п ҳарфи тушириб қолдирилади, яъни  е2 – е4 тарзидаги ёзув е2 хонасидаги пиёдани е4 хонасига сурилганлигини билдиради. 

 
Пиёда охирги горизонталга чиқиб, бирор сипоҳ                                           (фарзин, рух, фил, от)га айланганда, юришни кўрсатувчи белгига янги сипоҳнинг қисқа белгиси қўшиб қўйилади. Масалан,    h7 – h8Фр ёзуви h7 даги пиёда  h8 га чиқиб фарзин бўлганлигини билдиради. 

Доналарни уриш икки нуқта ( х ) билан кўрсатилади. Чунончи, Оf3 х e5 ёзуви f3 даги от билан е5 даги дона (сипоҳми, пиёдами –барибир) уриб олинганлигини билдиради. Бундан ташқари: 
+             - шохга кишт, яъни ҳужум қилингани

++           - икки ёқлама шохга ҳужум

 #             - мот 

 =             - дуранг

О-О         - рокировка

         О-О-О    – катта рокировка

          !             – яхши юриш

 !!           – жуда зўр юриш

 
 ?            – заиф (хато) юриш
 ??          – жуда ёмон юриш (қўпол хато). 

Партиялар махсус бланкаларга ёзилади. Агар босма бланкалар бўлмаса, партияни оддий оқ қоғозга қуйидагича ёзиш мумкин:
2010 йил 9 декабр  Тошкент шаҳар биринчилиги (мисол)
                 Зокиров З.                           Жумабоев И.

1. e2-e4                                   e7 –e5

2. Оg1 –f3                              Оb8 –c6

3. Фf1 –c4                               d7 –d6

4. d2 –d3                                 Cc8 –g4

5. Оb1 –c3                               Оc6 –d4

6. Оf3 : e5!                              Фg4 :d1?

7. Фc4 :f7 +                             Шe8 –e7

8. Оc3 –d5 #  мот.  Оқлар ғалаба қозонди.
Китобдагидек сатрлаб ёзса ҳам бўлади: 
1. e2 – e4  e7 – e5  2.  Оg1 – f3   Оb8 – c6  3. Фf1 – c4   d7 – d6               4. d2 – d3  Фc8 – g4  5. Оb1 – c3  Оc6 – d4  6. Оf3 : e5!  Фg4 :d1?  7.Фc4 :f7 + Шe8 – e7  8. Оc3 – d5 # .  Оқлар ғалаба қозонди.

Стратегия ва тактика


Шахмат ўйини кўп жиҳатдан ҳарбий санъатга ўхшаб кетади.


Спортчининг олдида доимо икки савол туради:


Нима қилмоқ ва қандай қилмоқ керак? 
Албатта, ҳамма ғалаба қозонишни ҳохлайди. Лекин, ўйиннинг бошида ғалаба қозониш режасини тузиш қийин. Математикада қийин мисолни бирданига ечиб бўлмайди, уни маълум бир қисмларга бўлиб ечиш лозим. Шахмат стратегиясида учта қисмга бўлиб ўйинни олиб бориш керак: 

1. Ўйиннинг боши (дебют)

2. Ўйиннинг ўртаси ( миттелшпиль)

3. Ўйиннинг охири (эндшпил)
Бу учта қисмнинг ўзига яраша жиҳатлари мавжуд. 


Ўйин стратегияси ҳар бир қисмдан кейин ўзгариши мумкин. 


Умумий стратегик режада саволларнинг ечимини кўриб чиқиш лозим. Вазиятдан келиб чиққан ҳолда ўз кучларини (доналарини) тўғри жойлаштириш, рақибнинг заиф нуқталарини аниқлаш, жанг майдонида ташаббусга эришиш, ҳужум ва ҳимояни ташкил этиш, ҳал қилувчи дақиқаларда кучларни бир жойга тўплаб рақибнинг заиф нуқталарига зарба бериш ва ҳоказо. Буларнинг ҳаммаси нима қилиш керак?- деган саволга жавоб бўлади. 

Тактика – ўйин ҳолатининг асосий мақсадини амалга ошириш учун муҳим омил ҳисобланади. Тактика асосан сипоҳ ёки пиёдани қурбон қилиш эвазига моддий ёки ҳолат афзаллигига эришиш учун қилинадиган ҳаракатдир.

 Шундай қилиб, стратегия ва тактика бир–бирига боғланган бўлиб, ўзаро бир-бирини тўлдириб туради. 

Бошқа спорт туридагидек, шахматда ҳам спортчи ҳужум қилади ва ҳимояланади. Бунда шахматчида ютуққа эришиш имконияти кўпроқ бўлади. Кўпинча ҳужум қилган томон ғалаба қозонади деган фикр шахматда аксинча бўлиши мумкин. Чунки яхши ҳимоя баъзан қаттиқ ҳужумдан устун бўлиши мумкин.
Гигиена ва тиббий назорат 
Кун тартиби, меҳнат қилиш, дам олиш, овқатланиш тартиби. Уйқу гигиенаси. Спиртли ичимликларни ичиш ва чекишнинг зарари ҳақида. Машғулотда тиббий назоратни ўтказиш ва унинг аҳамияти. Спорт кийими ҳақида тушунча. Шахмат билан шуғулланиш жойига, асбоб – анжомларга ва спорт кийимларига қўйиладиган  гигиеник талаблар. Шахмат билан шуғулланиш вақтида  толиқишлар ва унинг олдини олиш чоралари. 
[image: image2.jpg]




 Намунавий  тақвим - мавзу режа.
	Ҳафта
	Машғулотлар
	Мавзулар номи
	Соати 

	
	
	I. Кириш 
	8

	1-ҳафта
	1- машғулот
	Мамлакатимизда жисмоний тарбия ва спортнинг ривожланиши
	1

	
	
	Ўзбекистонда шахмат ўйинининг ривожланиши.
	1

	
	2- машғулот
	Шахмат ўйини жиҳозлари
	2

	2-ҳафта
	3 -машғулот
	Ўйин  доналари ва қоидалари
	2

	
	4- машғулот
	Гигиена ва тиббий назорат
	2

	
	
	II.Шахмат стратегияси ва тактикаси
	28

	3-ҳафта
	5-6 машғулотлар
	Дебют стратегияси. Стратегия элементлари.
	4

	4-ҳафта
	7-8 машғулотлар
	Очиқ линиялар ва диогналлар.
	4

	5-ҳафта
	9-10 машғулотлар
	Пиёдалар структураси ва заиф хоналар.
	4

	6-ҳафта
	11-12 машғулотлар
	Доналар жойлашуви.
	4

	7-ҳафта
	13-14 машғулотлар
	Марказ структураси: пиёдалар маркази.
	4

	8-ҳафта
	15-16 машғулотлар
	Сипоҳлар маркази.
	4

	9-ҳафта
	17-18 машғулотлар
	Пиёдалар маркази. Сипоҳлар маркази.
	4

	
	
	III. Миттельшпилнинг баъзи типовой позициялари.
	32

	10-ҳафта
	19-20 машғулотkfh
	Озчилик пиёда билан ҳужум қилиш.
	4

	11-ҳафта
	21-22 машғулотлар
	Озчилик пиёда билан ҳужум қилиш
	4

	12-ҳафта
	23-24 машғулотлар
	Бир томонлама рокировкада шоҳ флангида ҳужум қилиш
	4

	13-ҳафта
	25-26 машғулотлар
	Икки томонлама рокировкада шоҳ флангида ҳужум қилиш.
	4

	14-ҳафта
	27-28 машғулотлар
	От билан ҳужум қилиш
	4

	15-ҳафта
	29-30 машғулотлар
	Офицер билан ҳужум қилиш.
	4

	16-ҳафта
	31-32 машғулотлар
	Тўра билан ҳужум қилиш.
	4

	17-ҳафта
	33-34 машғулотлар
	Феруз билан ҳужум қилиш
	4

	
	
	IV.Шахматчининг тактик маҳорати. Гамбитлар, уларнинг дебют тайёргарлигидаги ўрни
	60

	18-ҳафта
	35-36 машғулотлар
	Латишча гамбит. Шоҳ гамбит.
	

	19-ҳафта
	37-38 машғулотлар
	Фалькбеер контрамбити. Урусов гамбити.
	4

	20-ҳафта
	39-40 машғулотлар
	Шимол гамбити. Шотланча гамбит.
	4

	21-ҳафта
	41-42 машғулотлар
	Итальянча партия.
	4

	22-ҳафта
	43-44 машғулотлар
	Қабул қилинган эванс гамбити.
	4

	23-ҳафта
	45-46 машғулотлар
	Икки от ҳимояси.
	4

	24-ҳафта
	47-48 машғулотлар
	Тракслер контратакаси.
	4

	25-ҳафта
	49-50 машғулотлар
	Испанча партия усули.
	4

	26-ҳафта
	51-52 машғулотлар
	Маршал атакаси.
	4

	27-ҳафта
	53-54 машғулотлар
	Алехин ҳимояси
	4

	28-ҳафта
	55-56 машғулотлар
	Фарзин гамбити.
	4

	29-ҳафта
	57-58 машғулотлар
	Ингилизча бошланиш.
	4

	30-ҳафта
	59-60 машғулотлар
	Перуча гамбит.
	4

	31-ҳафта
	61-62 машғулотлар
	Пиёдалар жойлашуви усули.
	4

	32-ҳафта
	63-64 машғулотлар
	Шахмат партиясида тиккасига ҳужум қилиш усули.
	4

	
	
	V. Назорат меъёрлари
	8

	33-ҳафта
	65-66 машғулотлар
	Ўйналган ўйинлар таҳлили.
	4

	34-ҳафта
	67-68 машғулотлар
	Шахмат тактикаси бўйича назорат меъёрларини қабул қилиш.
	4

	
	
	Жами: 
	136


.Жисмоний тарбия ва спорт машғулотларида хавфсизлик техникаси бўйича тавсиялар

· Биринчи тиббий ёрдам кўрсатиш услубини мураббийлар ўзлаштиришлари ва билишлари лозим.

· Машғулот жараёни давомида вақтни, гуруҳ тўлдирилишини қатъий белгилаш (чегаралаш) ва ўқув машғулотини назорат қилиш керак.

· Мураббийлар ўқувчилар билан спорт залида ўқув машғулотларда техника хавфсизлиги қоидалари бўйича, ўқувчиларнинг жамоат жойларида ўзини тутишлари, йўлнинг ўтиш жойларида йўл ҳаракати қоидаларига қатъий риоя қилиш кераклиги тўғрисида  суҳбатлар ўтказишлари керак.

· Машғулотлар ўтказилиш жойларида биринчи тиббий ёрдам кўрсатиш учун дори -дармон қутиси бўлиши зарур.


                                Мусобақалар тизими 
Шахсий, жамоавий ва турнирлар қуйидаги тизимларда ўтказилади.

1. Доиравий тизим.  Бу тизимда жамоалар ёки спортчилар барча рақиблар билан галма-галдан куч синашади. 

2. Схевенинген тизими. Бу тизимда бир гуруҳ қатнашчилар фақат бошқа гуруҳ қатнашчилари билан ўйнашади. 

3. Олимпия  тизими. Бу тизимда ютқазган спортчи ёки жамоа мусобақани тарк этади.

4. Швейцарча тизим. Мусобақа қатнашчилари кўп бўлса, бу тизим қўлланилади. Ҳар бир турдан сўнг очколари тенг (ёки яқин) бўлган иштирокчилар бир–бирлари билан куч синашадилар.
                            Мусобақалар қоидалари

1. Ўйин вақтида ҳар бир шахматчи ўйнаётган партиясини ёзиб бориши керак.

2. Ўйиндаги мағлубият: 

- берилган вақт ичида мусобақа учун кўзда тутилган юришларни амалга ошира олмаса.

- ўйинга белгиланган вақтдан ортиқ кечикиб келса.

 - ўйин вақтида қоидаларга амал қилишдан бош тортса.

Дуранг
Шахматчи юришни амалга оширгандан сўнг, дуранг таклиф қилиши мумкин. Рақиб бу таклифни оғзаки қабул қилиши, рад қилиши  ёки жавоб юришини амалга ошириши мумкин. 

Дуранг қуйидаги ҳолатларда бўлиши мумкин:

- партияда ютиб олишнинг иложи қолмаганда;
- тахтада шохлардан бошқа дона қолмаганда;
- рақибларнинг  ўзаро келишувига асосан;
- тахтадаги вазият кетма-кет уч марта қайтарилса;
         - пот ҳолати юзага келса;
         - шох давомли таъқибга учраса.

Мусобақаларни ўтказиш жадваллари
Турнирларда ўйин навбатини белгалайдиган жадваллар  турлар тартибини, шунингдек, ҳар бир партияда қатнашувчиларнинг қандай (оқ ёки қора) доналар билан ўйнашини кўрсатиб беради. 
Дастлаб чек ташлаш йўли билан қатнашчиларнинг ҳаммаси тартиб рақамини олади. Шундан сўнг, турнирдаги қатнашчиларнинг сонига яраша тузилган жадвалга қараб қайси турда ким-ким билан ўйнаши аниқланади. Олдинги рақамга эга бўлган қатнашувчи оқ доналар билан ўйнайди. Масалан, олти киши қатнашган турнирда биринчи рақамли қатнашувчи олтинчи рақамли қатнашувчи билан оқ  доналар билан ўйнайди.

Агар турнирда иштирокчилар сони тоқ бўлса, рақами қавсдан ташқарида бўлган иштирокчи ўша турда ўйиндан бўш бўлади. Масалан, етти киши қатнашган турнирда учинчи рақамли қатнашчи бешинчи турда ўйиндан бўш бўлади. 

5 ёки 6 киши қатнашганда
1-тур.       1 –( 6)        2 -5         3 -4

2-тур        ( 6) -4         5 -3         1 -2

3-тур        2 – (6)        3 -1         4 -5

4-тур        (6) -5         1 -4         2 -3

5-тур        3 – (6)        4 -2        5 -1

7 ёки 8 киши қатнашганда
1-тур     1 – (8)      2 -7      3 -6      4 -5

2-тур     (8)-5        6 -4      7 -3       1 -2

3-тур      2 -(8)      3 -1      4 -7       5 -6

4-тур     (8)-6        7 -5      1 -4       2 -3

5-тур      3-(8)       4 -2      5 -1       6 -7

6-тур     (8)-7        1 -6      2 -5       3 -7

7-тур      4-(8)       5 -3      6 -2       7 -1

9 ёки 10 киши қатнашганда
1-тур    1-(10)      2 -9     3 -8      4 -7      5 -6        

2-тур    (10)-6      7 -5     8 -4      9 -3      1 -2

3-тур     2-(10)     3 -1     4 -9      5 -8      6 -7

4-тур    (10)-7      8 -6     9 -5      1 -4      2 -3

5-тур     3-(10)     4 -2     5 -1      6 -9      7 -8

6-тур     (10)-8     9 -7     1 -6      2 -5      3 -4

7-тур     4-(10)     5 -3     6 -2      7 -1      8 -9

8-тур     (10)-9     1 -8     2 -7      3 -6      4 -5

9-тур      5-(10)    6 -4     7 -3      8 -2      9 -1

11 ёки 12 киши қатнашганда   
1-тур     1-(12)      2 -11     3 -10      4 -9      5 -8       6 -7


   2-тур     (12)-7       8 -6       9 -5      10 -4    11 -3       1 -2

   3-тур     2-(12)       3 -1       4-11       5-10      6-9        7-8

   4-тур    (12)-8        9-7       10-6       11-5       1-4        2-3

   5-тур    3-(12)        4-2         5-1        6-11      7-10      8-9

   6-тур    (12)-9       10-8       11-7        1-6        2-5        3-4

   7-тур    4-(12)       5-3          6-2        7-1        8-11      9-10

   8-тур    (12)-10     11-9         1-8        2-7        3-6        4-5

   9-тур    5-(12)        6-4         7-3        8-2        9-1      10-11

   10-тур    (12)-11        1-10       2-9       3-8        4-7        5-6

   11-тур    6-(12)        7-5         8-4       9-3      10-2      11-1

13 ёки 14 киши қатнашганда
 1-тур    1-(14)       2-13      3-12      4-11      5-10      6-9      7-8

 2-тур    (14)-8       9-7       10-6      11-5     12-4      13-3      1-2

 3-тур    2-(14)       3-1        4-13      5-12     6-11      7-10     8-9

 4-тур    (14)-9     10-8       11-7      12-6     13-5       1-4       2-3

 5-тур    3-(14)       4-2        5-1        6-13     7-12      8-11     9-10

 6-тур    (14)-10   11-9      12-8      13-7       1-6        2-5       3-4

 7-тур     4-(14)      5-3        6-2        7-1       8-13      9-12   10-11

 8-тур     (14)-11   12-10    13-9       1-8       2-7        3-6      4 -5

 9-тур     6-(14)       6-4        7-3       8-2       9-1      10-13    11-12


10-тур    (14)-12   13-11      1-10     2-9       3-8        4-7        5-6

11-тур    6-(14)       7-5        8-4       9-3      10-2     11-1      12-13

12-тур    (14)-13     1-12      2-11     3-10      4-9       5-8        6-7

13-тур    7-(14)       8-6        9-5      10-4     11-3     12-2      13-1

Мусобақа жадвали
	Т.р.
	Ф.И.Ш.
	1
	2
	3
	4
	5
	6
	7
	8
	очко
	ўрин

	1.
	
	
	
	
	
	
	
	
	
	
	

	2.
	
	
	
	
	
	
	
	
	
	
	

	3.
	
	
	
	
	
	
	
	
	
	
	

	4.
	
	
	
	
	
	
	
	
	
	
	


Мусобақаларга тайёрланиш
Шахматчи мусобақа бошланмасдан олдин, биринчи навбатда ўз соғлигига эътибор бериши керак. Чунки, соғлом танли шахматчигина муваффақиятга эришиши мумкин. Шунинг учун мусобақадан бир неча кун олдин  кўпроқ очиқ ҳавода  бўлиш зарур. Мунтазам равишда  жисмоний тарбия ва спорт билан шуғулланиб туриш жуда фойдалидир.

 Қаттиқ мия ишлатиш йўли билан бўладиган ишга асаб системасини ўргатиш (тайёрлаш) учун энг аввал баданни қай ҳолда машқ қилдириш ҳақида ўйлаш керак. Бу албатта шахматчининг шахсий хусусиятлари  ва одатларига боғлиқдир. Одатда эрталабки гимнастика, юриш, волейбол, теннис ўйнаш, сузиш кабилар фойдали машғулотлар ҳисобланади. 

Малака тоифаси биринчидан пастроқ бўлган шахматчи битта мусобақада қатнашиши учун оқ доналар билан ўйналадиган 2-3 дебютни ва қора доналар билан ҳам шунча дебютни мукаммал  билиши керак. 

Билган нарсаларини мустаҳкамлаш учун мусобақа олдидан  машқ қилиш мақсадида бир неча амалий партиялар ўйнаши керак. Куч жиҳатдан ўзига тенг рақиб билан машқ қилиши лозим. 

Шахматчи тайёргарлик партияларини ўйнашдан фақат дебют системаларини текшириш мақсадидагина фойдаланмай, ўзидаги  баъзи камчиликларни йўқотишни ҳам назарда тутиши керак. Масалан, айрим шахматчилар системали равишда цейтнотга тушадилар. Бунга йўл қўймаслик учун берилган вақтни рационал тақсимлашга ўрганиш зарур. Баъзи шахматчилар ўйин пайтида ҳуштак чалиш, столни тақиллатиб ўтириш, кераксиз ҳолатда рақибига қарайвериш каби ёмон одатларга ўрганиб қолган бўлса, бундай одатларни йўқотиш зарур. 

Амалий партиялар ўйнаш вақтида тайёрланган дебют схемаларидаги аниқланган хатоларга эътибор бериб, уларни йўқотгунча машқ қилишни тўхтатмаслик керак. 

 Агар бирор шахматчи умуман эндшпилни бўш ўйнаса, машқ қилиш пайтида кўпроқ эндшпилга интилиш лозим. Шундай қилиш натижасида ўз тажрибасини орттиради. Бундан ташқари этюдларни анализ қилиш ва ечишга ўрганиш керак. 

Турнир бошланишига 5-6 кун қолганда ҳар қандай шахмат машғулотларини тўхтатиб, ҳордиқ олиш машқларидан фойдаланиш керак. Бундай усул мусобақаларда натижага эришишга имкон беради. 
                                              Ўйин бошланиши (дебют) 
Маълумки, ўйин бошланиши олдида томонлар ўз доналарининг сони ва сифати жиҳатидан  ҳам, “майдон” жиҳатидан ҳам бир хил шароитга эга бўлади. Тўғри, оқлар кичик устунликка – биринчи бўлиб юриш ҳуқуқига эга. Лекин ҳозирги замон шахмат назарияси ва амалиёти қоралар тўғри ўйнаса, оқларнинг бу устунлиги бориб-бориб йўқолиши, яъни, жараён тенглашиши мумкинлигини тасдиқлайди. 

   Оқлар ва Қоралар учун дебют системалари:

· Итальянча партия

· Икки от ҳимояси
· Скандинавча ҳимоя

· Французча ҳимоя

· Каро-канн ҳимояси

· Сицилианча ҳимоя ва  ҳоказо

· Очиқ дебютлар

· Фарзин гамбити

· Эски ҳинд ҳимояси

· Французча ҳимоя ва ҳоказо.
Ўйиннинг  охири (эндшпил)
Шахмат ўйинининг ҳал қилувчи ҳолати - эндшпил. Ўйин охирида шахмат доналари камайиб борган сари вазият ҳам жиддийлашиб боради ва ҳар бир юриш ҳал қилувчи аҳамиятга  эга бўлади. 

 Эндшпилнинг кўринишлари ҳар хил бўлади.

· пиёдали  эндшпиллар

· филли эндшпиллар 

· отли эндшпиллар
· рухли эндшпиллар

· фарзинли эндшпиллар

· аралаш сипоҳли (пиёдали) эндшпиллар

                                                                               Иловалар
Жисмоний тарбия жамоасида спорт тўгараги ишларини қайд этиш 

Ж У Р Н А Л И

_______________________________________________________

(Муассаса  номи ) 
________________________________________________________
(спорт тури) 
мураббий  ________________________________________
 __________________________________________________________
гуруҳ (жамоа)

Бошланди        ________________________  20 ___  г.

Тугади           _______________________ 20 ___ г.

Тўгаракда қатнашувчилар рўйхати

	Т.р
	Ф.И.Ш
	Туғилган йили
	Тўгаракка кирган вақти
	Ўқиш жойи


	Спорт разряди ва берилган вақти


	Ўқув  гуруҳи

Алпомиш
	Алпомиш” ва “Барчиной”

тест синовларининг бажарилганлиги 
	Тиббий назорат кўригидан ўтганлиги


	Уй манзили



	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	


20____  йилда тўгаракка  қатнашиш ва мусобақаларда иштирок этиш ҳамда  назорат меъёрларини бажарганлигини ҳисобга олиш  

	Т.р
	Ф.И.Ш.
	Ой


	Сана
	Мусобақаларда иштирок этган сана
	Изоҳ

	
	
	
	
	
	
	
	
	
	
	
	
	
	
	
	натижа
	натижа
	натижа
	натижа
	

	
	
	
	
	
	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	
	


20____ йилда тўгарак (гуруҳ)нинг ўқув-машғулотлари жадвали ва унинг бажарилиши
	Т.р.
	Ўқув материали мазмуни
	
	Режа бўйича соатлар миқдори ва унинг ойлар бўйича бажарилиши

	
	
	
	январь


	февраль
	март
	апрель
	май
	июнь
	июль
	август
	сентябрь
	октябрь
	ноябрь
	декабрь

	1


	Назарий машғулотлар
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	2


	Амалий машғулотлар: умумий жисмоний тайёргарлик воситалари
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	3


	Махсус жисмоний тайёргарлик воситалари
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	4
	Техника ва тактикани ўрганиш ҳамда  такомиллаштириш
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	5
	Назорат нормативлари
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	6
	Ҳакамлик ва йўриқчилик амалиёти
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	

	7
	Мусобақалардаги иштироки
	Режа
	
	
	
	
	
	
	
	
	
	
	
	

	
	
	Бажарилиши
	
	
	
	
	
	
	
	
	
	
	
	


Машғулотларни қайд этиш 

	Т/р
	Сана,  машғулотнинг қисқача мазмуни
	Машғулотни ўтказиш жойи ва давомийлиги
	Иштирокчилар   сони
	Машғулот ўтказаётган мураббий (ўқитувчи) кўрсатмалари

	
	
	
	
	

	
	
	
	
	


Мактабдаги тўгарак машғулотлари жадвали

(таълим муассасаси )

20____йил  «___»  ____________дан                       20 ____ йил   «___»______________  гача

	Ҳафта кунлари
	Машғулот вақти
	Гуруҳ
	Машғулот жойи
	Мураббий

	Душанба
	
	
	
	

	Сешанба
	
	
	
	

	Чоршанба
	
	
	
	

	Пайшанба
	
	
	
	

	Жума
	
	
	
	

	Шанба
	
	
	
	

	Якшанба
	
	
	
	


20 ____ й. спорт мусобақалари ва оммавий тадбирлар тақвим режаси 

	№
	Мусобақа ва оммавий тадбир номи
	Ўтиш вақти
	Ўтиш жойи
	Ўтишга маъсул
	Бажарилиши
	Эришилган натижалар

	
	
	
	
	
	
	

	
	
	
	
	
	
	


М У Н Д А Р И Ж А

	Кириш .………………………………………………………..
	3

	Спортнинг  шахмат туридан тўгарак машғулотларини ташкил этиш бўйича тавсиялар..............................................
	5

	Барча гуруҳлар учун  тўгарак машғулотлари дастури.........
	8

	Намунавий  тақвим мавзу режа...............................................       
	17

	Жисмоний тарбия ва спорт машғулотларида хавфсизлик техникаси бўйича тавсиялар..................................................
	20

	Мусобақалар қоидалари.........................................................
	21

	28

